ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության նախարարությունների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին>> ՀՀ Կառավարության որոշման նախագծի ընդունման վերաբերյալ
<<Հայաստանի Հանրապետության նախարարությունների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին>> ՀՀ Կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ ներկայումս կարգավորված է միայն օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեությունը: Սույն նախագծով կանոնակարգվում է Հայաստանի Հանրապետության նախարարությունների կազմում գործող ծրագրերի իրականացնող պետական հիմնարկի  գործունեության կարգը` անկախ ֆինանսավորման աղբյուրից: Դրա անհրաժեշտությունն առաջացել է պետական կառավարման համակարգի բարեփոխումների հետագա ծրագրերի ընթացքն ապահովելու համար: Միևնույն ժամանակ պետք է նշել, որ սույն կառավարության որոշման ընդունմամբ փորձ է արվում ապահովել ծրագրեր իրականացնող պետական հիմնարկի գործունեության, դրա նկատմամբ ՀՀ կառավարության, ՀՀ վարչապետի և լիազոր մարմնի վերահսկողության արդյունավետությունը: Բացի այդ պետք է նշել, որ ՀՀ նախարարությունների կազմում գործող ծրագրեր իրականացնող պետական հիմնարկը ծրագրերի իրականացման ընթացքում հանդես է գալու որպես պատվիրատու, իսկ նրա և համապատասխան նախարարության միջև հարաբերությունները կարգավորվելու են նրանց միջև կնքված համաձայնագրով:
